
				এই পাতাটির মুদ্রণ সংশোধন করা প্রয়োজন। 
দ্রৌপদী
অতঃপর হস্তিনায় পাণ্ডবরাজ্য স্থাপিত হইলে, দ্রৌপদী রাজমহিষী হইলেন । ইনি সাধ্যামুসারে স্বীয় কৰ্ত্তব্য কাৰ্য্য সম্পাদন করিতেন। পাণ্ডবদিগেয় অশ্বমেধ যজ্ঞান্তে যদুবংশ ধ্বংশ হইলে, ভৰ্ত্তাগণ সহ ইনি মহাপ্রস্থানে যাত্রা করেন । পঞ্চপাণ্ডবের মধ্যে অর্জুনের প্রতি পক্ষপাতরূপ পাপ হেতু, দ্রৌপদী সশরীরে স্বৰ্গারোহণে অসমর্থ হইয়া সুমেরুশিখরে গমন সময় ধরণীতলে পতিত হইয়া মানবলীলা সম্বরণ করিয়াছিলেন । ( মহা )
দ্বিবিদ—কামরূপী বানর বিশেষ ।
কপিবর রামরাবণের যুদ্ধে, সুগ্ৰীবাধীন একজন সেনানায়ক ছিলেন । রামের স্বর্গারোহণ সময় তিনি ইহাকে কলি যুগ পর্য্যন্ত জীবিত থাকিতে আদেশ করিয়া যান। ইহার সহিত নরকাসুরের মিত্রতা স্থাপিত হয় ।
নরক হত হইলে, এই বানর যাদবদ্বেষী হইয়া অতি অত্যাচারী
হইয়া উঠিল। একদা বলরাম স্ত্রীসহ রৈবত পৰ্ব্বতে বাস করিতে ছিলেন। সেই সময় দ্বিবিদ তথায় উপস্থিত হইয়া নানারূপ অত্যাচার করিতে
প্রবৃত্ত হইলে, তিনি ইহাকে বধ করেন । ( রামা, হরি ) ।
سواهد ]
ধন্বন্তরি
ধনপতি—সদাগরবিশেষ। ইনি উজনি
নগরে বাস করিতেন এবং সদাগরি ব্যবসার্থে দেশ বিদেশে গমনাগমন করিতেন। ইহার খুল্লনা ও লহনা নামী দুইটী পত্নী ছিল। সপত্নীদিগের কলহে ইহঁার সাংসারিক সুখ অতি অল্পই ছিল ৷ একদা রাজা বিক্রমকেশরী ইহঁাকে সিংহল দ্বীপে প্রেরণ করেন। ইনি তথায় উপস্থিত হইয়া কালিদহে কমলে কামিনী দর্শনের বিষয় রাজাকে জ্ঞাত করেন। তিনি ইহার সহিত তথায় গমন পূৰ্ব্বক তাহা দেখিতে না পাইয়া, ইহাকে সিংহলে বন্দী করিয়া রাখিলেন। পরে ইহার পুত্র প্রখ্যাত শ্ৰীমন্ত সিংহলে গমন পূর্বক রাজাকে কমলে কামিনী প্রদর্শন করিয়া ইহঁাকে কারামুক্ত করেন। অতঃপর ধনপতি স্বদেশে প্রত্যাগমন পূৰ্ব্বক সুখে অবশিষ্ট জীবন যাপন করেন । ( কবিকঙ্কন চওঁী )
ধন্বন্তরি—(১) দেবচিকিৎসক ।
কথিত আছে যে সমুদ্র মন্থনের সময় ইনি সুধাভাও হস্তে লইয়া উখিত হন । ইনি শঙ্কর ও গরুড়ের শিষ্য ছিলেন। ভাস্করের নিকট ইনি আয়ুৰ্ব্বেদ শিক্ষা করিয়াছিলেন । ধন্বন্তরি “চিকিৎসাতত্ত্ব বিজ্ঞান” নামে গ্রন্থ প্রণয়ন করেন। ( মহ, ব্ৰহ্ম )

